
ᐱᓕᕆᖃᑕᐅᔪᒪᕖᑦ ᐱᒻᒪᕆᐅᔪᒃᑯᑦ ᓴᓐᖏᒃᑎᒋᐊᖅᓯᖃᑕᐅᓗᑎᒃ ᑮᓇᐅᔭᓕᕆᔨᐅᓂᕐᒧᑦ 
ᐸᖅᑭᒡᓯᔨᐅᑎᓪᓗᑎᑦ ᐊᒻᒪ ᐱᓕᕆᕕᐅᑉ ᐋᖅᑭᒡᓱᖅᓯᒪᓂᖓᒍᑦ ᐃᑲᔪᖅᑐᐃᖃᑦᑕᕐᓗᑎᑦ 
ᐃᓄᐃᑦ ᓄᓇᓕᖏᓐᓂᒃ ᐊᒻᒪ ᐆᒪᔪᓕᕆᓂᕐᒧᑦ ᐊᐅᓚᑦᓯᔨᐅᖃᑕᐅᔪᓄᑦ? 

ᐃᓚᐅᒋᑦ ᐅᕙᑦᑎᓐᓄᑦ ᓯᕗᒧᐊᒃᑎᑦᑎᓗᑎᑦ ᓴᖅᑭᔮᑦᑎᐊᕐᓂᕐᒥᒃ, ᑭᐅᔪᓐᓇᕐᓂᕐᒧᑦ,  
ᐊᒻᒪ ᐅᐱᒋᓗᒋᑦ ᐃᓄᐃᑦ ᐃᓅᓯᖏᓐᓄᑦ ᐱᖅᑯᓯᕆᔭᐅᔪᑦ ᐊᑕᐅᑦᑎᒃᑯᑦ 
ᑐᑭᒧᐊᒃᑎᑦᑎᔨᐅᑎᓪᓗᑎᑦ ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑮᓇᐅᔭᖁᑎᖏᓐᓂᒃ 
ᐊᒻᒪ ᐊᓪᓚᕕᓕᕆᔨᐅᓂᕐᒧᑦ ᐊᐅᓚᑕᐅᔪᓂᒃ ᐱᓕᕆᖃᑦᑕᕐᓗᑎᑦ ᐃᑲᔪᖅᑐᐃᓗᑎᑦ 
ᓴᐳᑎᓯᒪᓗᒋᑦ ᒥᐊᓂᕆᓗᒋᑦ ᓄᓇᕗᑦ ᐆᒪᔪᓕᕆᔾᔪᑎᖏᑕ ᑮᓇᐅᔭᖁᑎᖏᑦ. 

ᐃᖅᑲᓇᐃᔮᑉ ᒥᒃᓵᓄᑦ 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᕿᓂᖅᐳᑦ ᐊᖏᖅᓯᒪᑦᑎᐊᖅᑐᒥᒃ ᑭᓇᑐᐃᓐᓇᕐᒥᒃ 
ᑐᑭᒧᐊᒃᑎᑦᑎᔨᒋᔭᐅᓂᐊᖅᑐᒥᒃ ᑮᓇᐅᔭᓕᕆᓂᕐᒧᑦ ᐊᒻᒪ ᐊᒡᓚᒡᕕᓕᕆᓂᕐᒧᑦ. ᑖᑦᓱᒪ 
ᐃᖅᑲᓇᐃᔮᑉ ᐱᓕᕆᐊᒃᓴᖏᑦ ᐱᖃᓯᐅᔾᔨᓯ ᒪᕗᑦ ᑐᑭᒧᐊᒃᑎᑦᑎᓂᕐᒥᒃ ᑮᓇᐅᔭᓕᕆᓂᕐᒧᑦ 
ᐊᒻᒪ ᐊᒡᓚᒡᕕᓕᕆᓂᕐᒧᑦ ᐊᐅᓚᑦᑎᔾᔪᑕᐅᔪᓂᒃ ᐊᒻᒪ ᐃᖅᑲᓇᐃᔭᖅᑎᓂᒃ ᑲᒪᓂᕐᒧᑦ, 
ᐱᐅᓯᖃᕐᓗᓂ ᓴᖅᑭᔮᑦᑎᐊᖅᑎᑦᑎᓂᕐᒥᒃ, ᐅᐱᒍᓱᖕᓂᕐᒥᒃ, ᐊᒻᒪ ᑲᑐᔾᔨᓪᓗᑎᒃ 
ᑲᒪᒋᔭᒃᓴᖁᑎᖏᓐᓂᒃ. ᑐᑭᒧᐊᒃᑎᑦᑎᔨ ᑮᓇᐅᔭᓕᕆᓂᕐᒧᑦ ᐊᒡᓚᒡᕕᓕ ᕆᓂᕐᒧᓪᓗ 
ᓯᕗᒃᑲᖅᑕᖅᑎᐅᓂᐊᖅᑐᖅ ᑮᓇᐅᔭᓂᒃ ᐊᑐᕈᒫᖅᑐᓂᒃ ᐋᖅᑭᒡᓱᐃᖃᑦᑕᕐᓗᓂ,   
ᐅᓂᒃᑳᓕ ᐅᖃᑦᑕᕐᓗᓂ, ᐊᒻᒪ ᐃᖅᑲᓇᐃᔭᖅᑐᓪᓕ ᕆᓂᕐᒧᑦ ᐊᐅᓚᑕᐅᔪᓂᒃ  
ᑲᒪᒋᔭᖃᕐᓗᓂ ᐊᑕᐅᑦᑎᒃᑯᑦ ᐃᑲᔪᖅᑐᐃᓗᓂ ᐃᑲᔪᖃᑎᒌᖕᓂᒃᑯᑦ ᐃᖅᑲᓇᐃᔭᑎᓪᓗᒋᑦ 
ᐃᖅᑲᓇᐃᔭᕐᕕᐅᔪᕐᓗ ᑐᓐᖓᕕᖃᖅᑎᓪᓗᒍ ᐃᓄᐃᑦ ᐃᓅᓯᖏᑕ ᐱᖅᑯᓯᖏᓐᓂᒃ, 
ᓯᕗᒧᐊᒃᑎᑦᑎᖃᑦᑕᕐᓗᓂ ᑮᓇᐅᔭᑦ ᒥᐊᓂᕆᔭᐅᑦᑎᐊᖁᓪᓗᒋᑦ ᐃᑲᔪᖅᑐᐃᓯᒪᓗᓂ 
ᓄᓇᕗᑦ ᓄᓇᓕᖁᑎᖏᓐᓄᑦ ᐃᑲᔪᖅᑕᐅᔾᔪᑎᖏᓐᓂᒃ. 

ᐃᓕᓐᓂᐊᕐᓗᑎᓪᓗ ᐅᓄᖅᑐᓂᒃ ᐃᑲᔪᕈᑎᓂᒃ ᐃᓚᒋᔭᐅᓕᖅᑎᓪᓗᑎᑦ 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐱᓕᕆᔨᖏᓐᓄᑦ 
ᐊᓯᖏᓐᓄᓪᓗ ᐱᕕᒃᓴᖃᖅᑐᖅ ᐊᖅᑯᓯᐅᕐᓗᓂ ᐃᒻᒥᒧᑦ ᑐᕌᖓᔪᓂᒃ ᐃᑲᔪᖅᑐᐃᔾᔪᑎᓂᒃ 
ᐊᒻᒪ ᐃᖅᑲᓇᐃᔮᖓ ᐱᕙᓪᓕᖅᑎᑕᐅᖁᓪᓗᒍ ᐱᓕᕆᔨᒻᒪᕆᐅᓂᕐᒧᑦ ᑎᑭᐅᑎᖁᓪᓗᒍ, 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᑐᐃᓐᓇᐅᑎᑦᓯᕗᑦ ᐱᐅᔪᒻᒪᕆᖕᓂᒃ 
ᐃᖅᑲᓇᐃᔭᖅᑎᓄᑦ ᐃᑲᔪᕈᓯᐊᖑᕙᒃᑐᓂᒃ, ᐅᑯᓂᖓ ᐱᖃᓯᐅᔾᔨᓯᒪᓪᓗᑎᒃ: 
• ᖁᕝᕙᖅᐸᓪᓕᐊᓪᓗᓂ ᐊᕐᕌᒍᑕᒫᓐ ᑮᓇᐅᔾᔭᒃᓵᖓ 
• ᐅᓄᑲᓪᓚᒃᑐᓂᒃ ᐅᑭᐅᖅᑕᖅᑐᕐᒥᐅᑕᐅᔾᔪᓯᐊᖅᐸᒃᑐᖅ (ᐱᖃᓯᐅᑎᓯᒪᖏᑦᑐᑦ 
ᐃᖅᑲᓇᐃᔭᖅᑎᑦ ᐃᒡᓗᖃᖅᑎᑕᐅᓂᖏᓐᓄᑦ ᐃᑲᔪᕈᑎᓂᒃ) 

• ᐊᑭᓕᖅᓱᖅᑕᐅᔾᔪᑎᖃᖅᑐᖅ ᐋᓐᓂᐊᖅᑐᓕᕆᔭᐅᔾᔪᑎᖏᓐᓄᑦ ᐊᒻᒪ 
ᑭᒍᓯᕆᔭᐅᔾᔪᑎᖏᓐᓄᑦ ᐃᖅᑲᓇᐃᔭᖅᑎᐅᑉ ᐊᒻᒪ ᐃᓚᒋᔭᖏᓐᓄᑦ 

• ᓇᓪᓕᐅᒃᑯᒫᖃᖅᑐᖅ ᑎᒥᒥᒍ ᐱᒡᒐᕈᑎᖃᓕᕐᓂᖅᐸᑦ ᐊᑐᒐᒃᓴᓂᒃ 
• ᐅᓄᑲᓪᓚᒃᑐᓂᒃ ᐃᑲᔪᖅᓱᐃᔾᔪᑎᖃᖅᑐᖅ ᐊᑭᓕᖅᓱᐃᓗᑎᒃ ᐊᔾᔨᖏᓐᓂᒃ  
ᐅᓄᕐᓂᖏᑕ ᐃᖅᑲᓇᖅᑎᐅᑉ ᐊᑭᓕᖅᓱᖅᑕᖏᑕ ᓄᖅᑲᕈᒻᒪᓯᐊᒃᓴᓄᑦ  
ᓄᐊᑦᑎᔾᔪᑎᓄᑦ ᐸᕐᓇᐅᑎᓄᑦ 

• ᐊᑭᓴᖅᑐᐃᔪᑦᑕᐅᖅ ᐊᑭᓕᖅᓱᖅᑕᐅᓂᖏᑦ ᕿᑲᕆᐊᕐᓂᕐᒧᑦ ᐊᑐᒐᒃᓴᖏᑦ ᐊᒻᒪ 
ᖃᓂᒪᑎᓪᓗᒍ ᐃᖅᑲᓇᐃᔭᓐᖏᑲᐃᓐᓇᕐᓂᕐᒧᑦ ᐃᑲᔪᕈᑎᓄᑦ 

• ᖄᒃᑲᓐᓂᐊᒍᑦ ᐊᑭᓕᖅᓱᖅᑕᐅᓗᑎᒃ ᐃᖅᑲᓇᐃᔭᖏᓐᓂᕐᒧᑦ ᓇᓖᕌᕈᑏᑦ ᐊᑐᕐᓗᒋᑦ 
• ᕿᑲᕆᐊᕐᓂᕐᒧᑦ ᐊᐅᓪᓚᐅᑎᓄᑦ ᐃᑲᔪᕈᑏᑦ 
• ᐃᑲᔪᖅᑐᐃᕙᖕᒥᔪᑦ ᐃᓕᓐᓂᐊᖅᑎᓪᓗᒍ ᐱᓕᒻᒪᒃᓴᕐᓗᓂ ᐊᒻᒪ ᐱᓕᕆᔨᒻᒪᕆᐅᔪᑦ 
ᐃᓕᓐᓂᐊᖅᑎᑕᐅᓂᖏᓐᓄᑦ 

ᐃᓕᓐᓂᐊᖅᓯᒪᓂᕆᔭᐅᔭᕆᐊᓖᑦ ᐱᓪᓗᐊᑕᐅᓂᖏᑦ 
ᐃᓕᓴᕆᔭᐅᔾᔪᑎᖃᕐᓗᓂ ᑲᓇᑕᒥ ᑮᓇᐅᔭᓕᕆᔨᐅᓂᕐᒧᑦ ᐃᓕᓴᕆᔭᐅᔾᔪᑎᒥᒃ  
CPA-ᒥᒃ ᓇᓗᓇᐃᒃᑯᑕᖃᕐᓗᓂ (ᐅᕝᕙᓘᓐᓃᑦ ᐃᓕᓐᓂᐊᕐᓗᓂ ᑕᐃᒪᐃᑦᑐᒥᒃ 
ᐱᔭᕇᖅᓯᕙᓪᓕᐊᓗᓂ) ᐅᓄᖏᓐᓂᖅᐹᑦ ᐊᕐᕌᒍᑦ ᑕᓪᓕᒪᐅᔪᑦ ᑮᓇᐅᔭᓕᕆᔨᐅᓗᓂ 
ᐃᖅᑲᓇᐃᔭᓯᒪᓗᓂ, ᐱᖃᓯᐅᑎᓪᓗᒋᑦ ᐱᓕᕆᐊᖃᖃᑦᑕᓕᒪᓗᓂ ᑮᓇᐅᔭᓂᒃ 
ᐊᑐᕈᒫᖅᑐᓂᒃ, ᐊᑭᓕᖅᓱᐃᓂᕐᒥᒃ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᓐᓂᒃ, ᐊᒻᒪ 
ᐸᕐᓇᐃᖃᑦᑕᕐᓗᓂ ᑮᓇᐅᔭᓕᕆᔾᔪᑎᕕᓃᑦ ᑕᒻᒪᖅᓯᒪᔪᖅᓯᐅᖅᑕᐅᔾᔪᑎᒃᓴᖏᓐᓂᒃ. 
ᐅᓄᖏᓐᓂᖅᐹᓂᒃ ᐊᕐᕌᒍᓄᑦ ᑕᓪᓕᒪᓄᑦ ᐃᖅᑲᓇᐃᔭᓕᒪᓗᓂ ᐱᓕᕆᕕᖕᒥ 
ᐊᐅᓚᑦᑎᓂᕐᒥᒃ ᐊᒻᒪ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᓕᕆᐊᖃᖅᓯᒪᓗᓂ,  
ᐱᔪᒪᔭᐅᓂᖅᓴᖅ ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᑦ ᐃᖅᑲᓇᐃᔮᖃᖅᑐ ᕕᓂᐅᓗᓂ 
ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᐱᓕᕆᕕᖁᑎᒋᔭᐅᔪᓂ. 
ᓴᓐᖏᔪᒃᑯᑦ ᖃᐅᔨᒪᓂᖃᑦᑎᐊᕐᓗᓂ ᒐᕙᒪᒃᑯᓐᓄᑦ ᐱᓕᕆᕕᐅᔪᓂ  
ᑮᓇᐅᔭᓕ ᕆ ᔨᐅᓂᕐᒥᒃ, ᐃᖅᑲᓇᐃᔭᖅᑐᓕᕆᓂᕐᒧᑦ ᐱᖅᑯᓯᐅᔪᓂᒃ, ᐊᒻᒪ ᐊᑐᐊᒐᓂᒃ 
ᓴᓇᓂᕐᒥᒃ, ᖃᐅᔨᒪᓗᓂᓗ ᐅᑭᐅᖅᑕᖅᑐᕐᒥ ᓄᓇᖃᖅᑳᖅᓯᒪᔪᑦ ᒪᓕᒐᖏᓐᓂᒃ 
ᐊᒃᑐᐊᓂᖃᖅᑐᓂᒃ ᐱᓕᕆᐊᖃᕐᓂᒃᑯᑦ ᓴᓐᖏᓂᖃᕐᓗᓂ ᑕᐃᒪᐃᑦᑐᓂᒃ. 
ᐊᔪᖏᑦᑎᐊᕐᓗᓂ ᐱᓕᕆᐊᖃᕈᓐᓇᕐᓗᓂ ᐊᑐᕐᓗᓂ ᐅᑯᓂᖓ Sage 50  
ᐊᒻᒪᓗ Microsoft Office Suite, ᐱᐅᔪᒻᒪᕆᐅᓗᑎᒃ ᐊᔪᖏᓐᓂᕆᔭᖏᑦ 
ᕿᒥᕐᕈᓇᖃᑦᑕᕐᓂᕐᒧᑦ ᐋᖅᑭᒡᓱᖅᓯᒪᔾᔪᑕᐅᔪᓂᒃ. 
ᖃᐅᔨᒪᔾᔪᑎᓂᒃ ᐱᑕᖃᕐᓗᓂ ᐱᓕᕆᔪᓐᓇᕐᓂᖓᓂᒃ ᓯᕗᓕᖅᑎᐅᓂᕐᒧᑦ   
ᐃᖅᑲᓇ ᐃ ᔭᖅᑎᓄᑦ ᐊᒻᒪ ᑲᔪᖏᖅᓴᐃᓂᕐᒧᑦ ᐃᖅᑲᓇᐃᔭᖅᑎᓂᒃ, ᓇᓛᒎᖅᑐᒃᑯᑦ 

ᐃᖅᑲᓇᐃᔭᖃᑎᒌᖕᓂᕐᒥᒃ ᐱᕈᖅᓴᐃᓗᓂ, ᐊᒻᒪᓗ ᐅᖃᖃᑎᖃ ᕈᓐᓇᑦᑎᐊᓗᕐᓂ 
ᑐᓴᐅᒪᑎᑦᑎᐊᕈᓐᓇᕐᓗᓂ ᐊᒃᑐᖅᑕᐅᓯᒪᔪᓂᒃ ᐊᔾᔨᒌᖏᑦᑐᓂᒃ. 
ᐅᐱᒍᓱᑦᑎᐊᕐᓗᓂ ᐃᓄᐃᑦ ᐱᖅᑯᓯᖏᓐᓂᒃ ᐊᒻᒪ ᐊᖏᖅᓯᒪᑦᑎᐊᕐᓗᓂ ᓄᓇᖃᕐᓂᕐᒥᒃ 
ᐅᑭᐅᖅᑕᖅᑐᕐᒃᒥ, ᐃᖅᑲᓇᐃᔭᕐᓂᕐᒥᒃ, ᐊᒻᒪ ᐊᐅᓪᓚᑲᑕᖕᓂᕐᒥᒃ ᐅᑭᐅᖅᑕᖅᑐᑉ 
ᓄᓇᓕᖏᓐᓄᑦ: ᐃᓄᒃᑎᑐᑦ ᐅᖃᓪᓚᒍᓐᓇᕈᓂ ᐃᑲᔪᕐᓂᖃᕐᓂ ᐊᖅᑐᖅ 
ᐃᓱᒪᒋᔭᐅᔾᔪᑎᖏᓐᓄᑦ. 

ᐱᓪᓗᐊᑕᐅᓂᖏᑦ ᐱᓕᕆᐊᒃᓴᖏᓐᓄᑦ ᑲᒪᔾᔪᑏᑦ ᐱᖃᓯᐅᔾᔨᓯᒪᕗᑦ, 
ᑭᓯᐊᓂ ᑖᒃᑯᓄᖓᑐᐊᖅ ᑭᒡᓕᖃᖏᑦᑐᑦ: 
ᑐᑭᒧᐊᒃᑎᑦᑎᖃᑦᑕᕐᓗᓂ ᓱᓕᑦᑎᐊᕐᓂᖅ ᐊᑐᕐᓗᒍ ᐊᒻᒪ ᑭᐅᔪᓐᓇᑦᑎᐊᕐᓗᒋᑦ 
ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔪᓕᒫᓐ, ᐱᖃᓯᐅᑎᓪᓗᒋᑦ ᑮᓇᐅᔭᓄᑦ ᐊᑐᕈᒫᖅᑐᑦ, ᓯᕗᒧᑦ 
ᐊᑐᖅᑕᐅᓂᐊᖅᑐᓂᒃ ᒥᒃᓴᐅᓴᒃᓯᓂᕐᒥᒃ, ᐅᓂᒃᑳᓕᐅᕐᓂᕐᒧᑦ ᑕᒻᒪᖅᓯᒪᔪᖅᓯᐅᖅᑎᓄᑦ,  
ᐊᒻᒪ ᒪᓕᒃᓯᒪᓗᒋᑦ ᒪᓕᒐᐃᑦ ᐊᒻᒪ ᑮᓇᐅᔭᖃᖅᑎᑦᓯᓂᕐᒧᑦ ᒪᓕᒐᖏᑦ. ᓯᕗᒧᐊᒃᑎᑦᑎᓗᓂ 
ᐱᑦᑎᐊᖅᓯᒪᔪᓂᒃ ᑮᓇᐅᔭᓕᕆᓂᕐᒧᑦ ᐸᕐᓇᐅᑎᓕᐅᕈᓐᓇᕐᓗᓂ ᐊᒻᒪ ᓴᖅᑭᔮᑦᑎᐊᖅᑐᓂᒃ 
ᐱᓕᕆᐊᖃᕐᓗᓂ ᓇᐅᒃᑯᓕᒫᖅ ᑎᒥᖁᑎᒋᔭᐅᔪᑉ ᐃᓗᐊᓂ.  
ᐃᑲᔪᖅᑐᐃᖃᑦᑕᕐᓗᓂ ᐱᖃᓯᐅᑎᓯᒪᑦᑎᐊᕐᓗᒋᑦ ᐊᒻᒪ ᐊᑑᑎᖃᑦᑎᐊᖅᑐᒃᑯᑦ 
ᑭᖑᕙᖅᓯᒪᖏᓪᓗᑎᒃ ᐊᒡᓚᒡᕕᖕᒥ ᐊᐅᓚᑕᐅᔭᕆᐊᖃᖅᑐᑦ ᐱᓕᕆᔭᐅᑎᓪᓗᒋᑦ, 
ᒪᓕᒐᖅᑎᒍᑦ ᐃᑲᔪᖅᑐᐃᓗᓂ, ᐊᒻᒪ ᐊᖑᒻᒪᑎᖃᑦᑕᕐᓗᓂ ᐸᕐᓇᐅᑎᓕᐊᖑᓯᒪᔪᓂᒃ. 
ᓯᕗᒧᐊᒃᑎᑦᑎᖃᑦᑕᕐᓗᓂ ᐊᑐᕈᓐᓇᑦᑎᐊᖅᑐᓂᒃ ᐊᐅᓚᑦᑎᔾᔪᑎᓂᒃ ᐃᓂᖃᑦᑎᐊᖁᓪᓗᒋᑦ 
ᐊᐅᓚᑦᑎᔾᔪᑎᐅᔪᑦ, ᖃᕆᑕᐅᔭᐃᑦ, ᐊᒻᒪ ᑎᑎᕋᖅᓯᒪᔪᖁᑎᖏᓐᓂᒃ 
ᒥᐊᓂᖅᓯᑦᑎᐊᕈᓐᓇᕐᓗᓂ ᐋᖅᑭᒡᓱᖅᓯᒪᑦᑎᐊᖅᑐᓂᒃ ᐊᒻᒪ ᒪᓕᖃᑦᑕᕐᓗᓂᒋᑦ 
ᐊᒡᓚᒡᕕᓕᕆᓂᕐᒧᑦ ᐱᐅᓯᐅᔪᓄᑦ ᒪᓕᒐᖏᑦ. 
ᑲᒪᔨᐅᓗᓂ ᓇᐅᑦᑎᖅᓱᐊᕆᓗᒋᑦ ᐊᕐᕌᒍᑕᒫᓐ ᑮᓇᐅᔭᖅᑐᑎᒃᓴᐅᔪᑦ ᐊᐅᓚᑕᐅᓂᖏᑦ 
ᐊᒻᒪ ᒥᐊᓂᖅᓯᖃᑦᑕᕐᓗᓂ ᑲᒪᒋᓗᒋᑦ ᑮᓇᐅᔭᖃᖅᑎᑦᓯᓂᕐᒧᑦ ᐊᖏᖃᑎᒌᒍᑎᐅᔪᓂᒃ 
ᐊᒻᒪ ᓯᓚᑖᓃᑦᑐᓂᒃ ᑮᓇᐅᔭᖃᖅᑎᑦᓯᔾᔪᑎᓂᒃ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ 
ᑎᒥᖁᑎᖏᓐᓂᒃ ᐊᒻᒪ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓂᒃ.  
ᑲᒪᒋᔭᖃᕐᓗᓂ ᑭᐅᔪᓐᓇᑦᑎᐊᕐᓗᓂᓗ ᓂᐅᕕᖅᑕᐅᕙᓪᓕᐊᔪᑦ ᐱᓪᓗᒋᑦ ᐊᒻᒪ 
ᑳᓐᑐᕌᒃᑕᐅᓯᒪᔪᑦ ᑎᑎᕋᖅᑕᐅᕙᓪᓕᐊᓂᕆᔭᖏᓐᓂᒃ. 
ᐱᓕᕆᐊᖃᕐᓂᒃᑯᑦ ᓯᕗᒧᐊᒃᑎᑦᑎᓗᓂᓗ ᑲᒪᒋᔭᖃᕐᓂᕐᒥᒃ ᐊᐅᓚᑦᓯᓗᓂ ᓄᓇᕗᑦ 
ᐆᒪᔪᓂᒃ ᖃᐅᔨᓴᐃᔾᔪᑎᒃᓴᓄᑦ ᐸᐸᓇᑕᐅᔪᓂᒃ ᓇᐅᑦᑎᖅᓱᐃᔨᐅᓗᓂ ᐱᕈᖅᓴᖅᑕᐅᔪᓄᑦ 
ᑮᓇᐅᔭᓄᑦ ᐊᑐᐊᒐᖏᓐᓂᒃ ᐊᒻᒪ ᑮᓇᐅᔭᓕᕆᔾᔪᑎᖏᓐᓂᒃ ᐅᓂᒃᑳᓕᐅᖃᑦᑕᕐᓗᓂ. 
ᐃᖅᑲᓇᐃᔭᖃᑎᖃᖃᑦᑕᕐᓗᓂ ᑮᓇᐅᔭᓂᒃ ᐱᕈᖅᓴᐃᔨᖁᑎᒋᔭᐅᔪᑦ ᐊᐅᓚᑦᑎᔨᖏᓐᓂᒃ 
ᓴᐳᒻᒥᔭᐅᖁᓪᓗᒋᑦ ᐊᒻᒪ ᐱᕈᖅᐸᓪᓕᐊᖁᓪᓗᒋᑦ ᑮᓇᐅᔭᑦ ᐸᐸᑕᐅᔪᑦ ᐱᕈᖅᓴᖅᑕᐅᔪᑦ. 
ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᔾᔪᑕᐅᔪᑎᒍᑦ ᐃᑲᔪᖅᑐᐃᖃᑦᑕᕐᓗᓂ, 
ᓇᐅᑦᑎᖅᓱᐊᖃᖃᑦᑕᒃᓗᓂ ᐃᖅᑲᓇᐃᔭᖅᑎᑖᖅᐸᓪᓕᐊᖑᔪᓂᒃ, 
ᐃᓕᓴᖅᑎᑕᐅᓂᖏᓐᓄᑦ ᐃᖅᑲᓇᐃᔭᖅᑎᑖᑦ, ᐃᖅᑲᓇᐃᔭᖅᑎᑦ ᐃᖅᑲᓇᐃᔭᕐᓂᖏᓐᓄᑦ 
ᕿᒥᕐᕈᔪᓐᓇᕐᓗᓂ, ᐊᒻᒪ ᐊᑐᐊᒐᓂᒃ ᓴᓇᔪᓐᓇᕐᓗᓂ. ᑲᔪᖏᖅᓴᐃᔾᔪᑎᖃᕐᓗᓂ 
ᓇᓛᒎᖅᑐᒃᑯᑦ ᐃᖅᑲᓇᐃᔭᕐᕕᖃᕐᓂᕐᒧᑦ, ᐃᓚᐅᑎᑕᐃᓐᓇᕆᓗᒋᑦ ᐃᓘᓐᓇᖏᑦ 
ᐃᖅᑲᓇᐃᔭᖅᑎᐅᔪᑦ ᐃᖅᑲᓇᐃᔭᕐᕕᖕᒥ ᑖᒃᑯᓂᖓ ᐱᓕᕆᐊᖃᖅᑎᓪᓗᒍ 
ᐱᓕᕆᐊᖃᓯᓐᓇᕐᓗᓂ ᐊᑕᐅᑦᑎᒃᑯᑦ ᒪᓕᒃᓯᒪᑦᑎᐊᕐᓗᒋᑦ ᐃᖅᑲᓇᐃᔭᖅᑐᓕᕆᓂᕐᒧᑦ 
ᒪᓕᒐᐅᔪᑦ ᐊᒻᒪ ᖃᓄᐃᖏᑦᓯᐊᕐᓂᕐᒧᑦ ᒪᓕᒐᕆᔭᖏᑦ ᐊᑦᑕᓇᔾᔭᐃᖅᓯᒪᓂᕐᒧᓪᓗ 
ᐱᓕᕆᔾᔪᑎᒋᔭᐅᔪᑦ. 
ᓴᓐᖏᓂᖅᑖᖅᑎᖃᑦᑕᕐᓗᒋᑦ ᐊᒻᒪ ᐃᑲᔪᖅᑐᖃᑦᑕᕐᓗᒋᑦ ᐊᒡᓚᒡᕕᓕᕆᓂᕐᒧᑦ ᐊᒻᒪ 
ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ ᐊᖑᒻᒪᑎᔪᓐᓇᕐᓂᐊᕐᒪᑕ ᐱᓕᕆᐊᒃᓴᖏᑕ 
ᐃᓱᓕᕝᕕᒃᓴᖏᓐᓄᑦ ᐊᒻᒪ ᑎᒥᐅᔪᑉ ᐋᖅᑭᒡᓱᖅᓯᒪᓄᖏᓐᓄᑦ ᓯᕗᓪᓕᐅᔾᔭᐅᓯᒪᔪᓂᒃ. 
ᑕᓯᐅᖅᓯᖃᑦᑕᕐᓗᓂ ᓯᕗᒧᐊᒃᑎᑕᐅᖁᓪᓗᒋᑦ ᐱᐅᓗᑎᒡᓗ ᑭᖑᕙᖅᓯᒪᖏᓪᓗᑎᒡᓗ 
ᐱᔭᕇᖅᑕᐅᖃᑦᑕᖁᓪᓗᒋᑦ ᑎᓕᔭᐅᓯᒪᔾᔪᑎᖏᑦ ᐱᓕᕆᐊᒃᓴᕆᓂᐊᕐᓗᒋᑦ. 
ᐱᓕᕆᖃᑎᖃᕐᓗᓂ ᖃᓂᒋᓗᒍ ᐊᐅᓚᑦᓯᔨᖓᓐᓂᒃ ᓯᕗᓕᖅᑎᓄᑦ, ᑲᑎᒪᔨᓄᑦ, 
ᐃᖅᑲᓇᐃᔭᖅᑎᓄᑦ ᐊᒻᒪ ᐱᓕᕆᖃᑎᒋᔭᐅᔪᓄᑦ ᐊᕗᖓᐅᔨᕙᓪᓕᐊᖁᓪᓗᒋᑦ  
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐱᓕᕆᐊᒃᓴᖏᓐᓄᑦ ᑎᓕᔭᐅᔾᔪᑎᒋᓯᒪᔭᖏᑦ. 
ᑭᒡᒐᖅᑐᕈᓐᓇᕐᓗᒋᑦ ᑎᒥᖁᑎᒋᔭᐅᔪᖅ ᑲᑎᒪᑎᓪᓗᒋᑦ ᐊᒻᒪ ᓴᓐᖏᔪᒃᑯᑦ 
ᐱᓕᕆᖃᑎᖃᑦᑎᐊᕈᓐᓇᕐᓗᓂ ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᖅᓯᒪᔪᖅᓯᐅᖅᑎᐅᔪᓂᒃ, 
ᑮᓇᐅᔭᖃᖅᑎᑦᓯᔨᐅᔪᓂᒃ, ᐊᒻᒪ ᐊᐅᓚᑦᓯᔨᐅᖃᑕᐅᔪᓂᒃ ᐱᓕᕆᖃᑕᐅᕙᒃᑐᓂᒃ. 
ᑕᐃᒪᓕ ᐃᓚᐅᔪᒪᓐᓂᕈᕕᑦ ᐃᖅᑲᓇᐃᔭᖅᑎᒋᔭᑦᑎᓐᓄᑦ, ᐅᓪᓗᒥ 
ᐱᓇᓱᒋᑦ ᐃᖅᑲᓇᐃᔮᒃᓴᒥᒃ ᑖᑦᓱᒥᖓ! ᓂᕆᐅᑦᑎᐊᖅᐳᒍᑦ ᐃᓕᖕᓂᑦ 
ᑐᓴᓛᕐᓂᑦᑎᓐᓂᒃ. 
ᐊᐅᓪᓚᖅᑎᒍᓐᓇᖅᐸᑎᑦ ᐃᓕᓐᓂᐊᖅᓯᒪᓂᖅᐱᑦ ᐊᒻᒪ ᐃᖅᑲᓇᐃᔭᖃᑦᑕᖅᓯᒪᓂᖅᐱᑦ 
ᑎᑎᖅᑲᖁᑎᖏᑦ: dviolette@pgf.ca 
ᑕᐃᒃᑯᐊ ᑭᓯᐊᓂ ᓂᕈᖅᑕᐅᔪᑦ ᐊᐱᖅᓱᖅᑕᐅᓂᐊᖅᑐᓄᑦ ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓂ -
ᐊᕐᓗᑎᒃ ᑐᓴᖅᑎᑕᐅᓂᐊᖅᐳᑦ, ᐊᒻᒪ ᑕᑯᓐᓇᖃᑦᑕᐅᑎᓗᑎᒃ ᐊᐱᖅᓱᖅᑕᐅᔪᓐᓇᖅᐳᑦ 
ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᐊᐱᖅᓱᖅᑕᐅᔪᓐᓇᖅᐳᑦ. 
ᐅᕙᒍᑦ, ᐱᕕᒃᓴᖃᖅᑎᑦᓯᖃᑦᑕᕋᑦᑕ ᐊᔾᔨᒌᒃᑎᑦᑎᓂᕐᒥᒃ ᐃᖅᑲᓇᐃᔭᖅᑎᑦᑎᔨᐅᓪᓗᑕ, 
ᐊᖏᖅᓯᒪᑦᑎᐊᖅᐳᒍᑦ ᐃᓂᖃᖅᑎᑦᑎᓂᕐᒥᒃ ᑭᓇᒃᑯᑐᐃᓐᓇᕐᓂᒃ ᑎᒥᒥᒍᑦ 
ᐱᒡᒐᕈᑎᖃᖅᑐᓂᒃ ᐃᖅᑲᓇᐃᔭᖅᑎᒃᓴᒥᒃ ᕿᓂᕐᓂᖃᖅᑎᓪᓗᑕ.

ᒪᑐᓂᐊᖅᑐᖅ ᐃᖅᑲᓇᐃᔮᒃᓴᐅᑉ ᑕᑯᒃᓴᐅᑎᑕᐅᓂᖓ ᑕᖅᑲᐅᖓ: ᕖᕝᕗᐊᕆ 13, 2026 
ᐱᒋᐊᕐᕕᒃᓴᖓ ᐃᖅᑲᓇᐃᔮᑉ: ᐱᔪᓐᓇᖅᓯᑐᐊᖅᐸᑦ 
ᐊᕐᕌᒍᒧᑦ ᑮᓇᐅᔾᔭᒃᓵᖓ: ᐱᒋᐊᕈᑎᖃᕐᓗᓂ $174,596-ᓂᒃ 

ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᑎᑎᕋᕐᕕᖓᓐᓂ: ᐃᖃᓗᐃᑦ, ᓄᓇᕗᒥ 
ᐃᑲᕐᕋᖏᑦ: ᐊᑕᐃᓐᓇᕐᓗᓂ ᐃᖅᑲᓇᐃᔮᖅ (37.5 ᐃᑲᕐᕋᑦ/ᐱᓇᓱᐊᕈᓯᕐᒥ) 
ᐃᒡᓗᒃᓴᒥᒃ ᐊᑐᐃᓐᓇᖅᑕᖃᖏᑦᑐᖅ

ᑐᑭᒧᐊᒃᑎᑦᑎᔨ ᑮᓇᐅᔭᓕᕆᓂᕐᒧᑦ ᐊᒡᓚᒡᕕᓕᕆᓂᕐᒧᓪᓗ 
ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (NWMB)

mailto:dviolette@pgf.ca

